
BERGARAKO MIZPIRUALDE ZAHARREN EGOITZAN FARMAKOLOGIA-ARRETA ZERBITZUA LEHIAKETA IREKI BIDEZ KONTRATATZEKO BALDINTZA ADMINISTRATIBO-PARTIKULARREN PLEGUA 

1.- KONTRATUAREN XEDEA

Plegu honen bitartez egingo den kontratuaren xedea Bergarako Mizpirualde Zaharren Egoitzan farmakologia-arreta zerbitzua ematea izango da.

Eman beharreko zerbitzuen ezaugarriak eta zerbitzu horiek eman beharko direneko baldintzak honen eranskin diren Baldintza Teknikoen Pleguan jasotakoak eta honako Plegu honetan jasotakoak izango dira.
2.- KONTRATUAREN IRAUPENA

Kontratuaren iraupena urtebetekoa izango da, kontratu hau sinatzen denetik kontatzen hasita, eta isilbidez urtez urte luzatu ahal izango da, alderen batek hitzarmena amaitzeko asmoa duela azaldu ezean gutxienez lau hilabete aurretik. Dena den, kontratuaren iraupen osoa, luzapenak barne, ezingo da lau urte baino gehiagokoa izan.
3.- KONTRATUAREN PREZIOA

Proposamenean prezioa jaitsi egin daiteke, baina prezioak inolaz ere ezingo du gainditu kontratuaren lehen urtean euro 1 egoiliar/hilabeteko gehienekoa.  Aipatutako kopurua BEZik gabekoa da.
4.- FINANTZIAZIOA

Kontratuaren prezioa ordaintzeko behar beste diru jarri da aurtengo ekitaldiko aurrekontuan. Era berean, hurrengo ekitaldietako aurrekontuetan behar adina kreditu jarriko ditu aurrekontu gaietan eskumena duen organoak.



5.- ORDAINTZEKO MODUA

Egoitzaren Zuzendaritzari dagokion faktura aurkeztu eta berak onartu ondoren ordainduko da kontratuaren prezioa, ordaintzea badagokio. Ordainketa, faktura aurkeztu eta gehienez 30egun beranduago egingo da. 
6.- PREZIOEN BERRIKUSPENA

Kontratu honetako prezioa ez da berraztertuko. Dena den, kontratua luzatzen bada, prezioa aurreko urteko Estatuko KPIren arabera gaurkotuko da urte bakoitzeko urtarrilaren 1ean.
7.- KONTRATATZEKO GAITASUNA ETA KAUDIMENA


  Gaitasun juridiko eta jarduteko gaitasuna duten pertsona fisiko zein juridikoek parte hartu ahal izango dute kontratazio-jardunbide honetan, kaudimen tekniko edo profesionala egiaztatzen badute, eta Sektore Publikoaren Kontratuei buruzko Legeak 60. artikuluan zehaztutako debekuren bat ez badute. 


Halaber, pertsona fisiko edo juridikoek beren kabuz edo baimendutako ordezkarien bitartez kontratatu ahal izango dute, hartarako emandako ahalordea erabiliz. Pertsona juridiko baten ordez bertako kideren bat azaltzen denean, ordezkari izateko ahalmena duela frogatu beharko du agiri bidez. Bi kasuetan ere, kontratatzeko gaitasunik eza dakarten arrazoiak, gorago aipatutakoak, ordezkariari ere aplikatu behar zaizkio.

          Enpresariek, gainera, kontratu honen helburu den jarduera edo prestazioa burutzeko eska daitekeen gaitasun enpresarial edo profesionala izan beharko dute.
8.- PROPOSAMENAK AURKEZTEA

Kontratazio honen espedientea, bai eta horrekin batera doan dokumentazio teknikoa ere, Bergarako Mizpirualde Zaharren Egoitzako bulegoetan aztertu ahal izango da, 09:00etatik 13:00etara, eta proposamenak ordu eta leku berean aurkeztu beharko dira, lizitazio honen iragarkia Gipuzkoako Aldizkari Ofizialean agertzen den egunaren biharamunetik hasi eta 15 eguneko epean. 
Lizitazio hau kontratazio-organoko kontratatzailearen profilean ere argitaratuko da, eta honako atari informatikoan edo webgunean eskuratu ahal izango da: www.bergara.net.
Baldintza-agiriak eta horien dokumentazio osagarria eskatzen dituzten lizitatzaileei bidaliko zaizkie, eskaera hori jaso eta sei eguneko epean, betiere eskaintzak aurkezteko epea iraungi baino gutxienez zortzi egun lehenago egindako eskariak badira.

Baldintza-agiriei eta dokumentazio osagarriari buruzko informazio gehigarria aipatutako epeen barruan entregatzerik izan ez bada, edo eskaintzak egiteko aldez aurretik lanen tokian bertan bisita egin behar bada edo baldintza-agiriari erantsitako dokumentazioa “in situ” kontsultatu behar bada, eskaintzak jasotzeko epea luzatu egingo da, hautagai guztiek beharrezkoa duten informazioa jaso dezaten ahalbidetzeko adina.

Ez dira onartuko epez kanpo aurkezten diren proposamenak, nahiz eta postetxera epea amaitu baino lehen bidali. Dena dela, proposamena onartu egingo da lehiatzaileak, proposamena bidaltzen duen egunean bertan, faxez (943760729) edota e-mailez (mizpirualde@udal.gipuzkoa.net) bidaltzen bada.   Posta elektronikoz bidaltzen badu, baliozkoa izan dadin, Herri Administrazioen Kontratuei buruzko Araudi Orokorraren 80.4 artikuluan ezarritakoa bete beharko du.

Ezkutukoak izango dira proposamenak eta horiek aurkezteak esan nahi du baldintzarik gabe onartzen duela enpresariak plegu honetan aurreikusitako guztia.

Proposamenak gutunazal itxi batean aurkeztuko dituzte ondorengo idatzi honekin: “FARMAKOLOGIA-ARRETA ZERBITZURAKO KONTRATAZIOAN LEHIAKETA IREKI BIDEZ PARTE HARTZEKO PROPOSAMENA”. Gutunazal honen barruan A, B eta C gutunazalak sartuko dira.

"A" gutunazalean, "kontratatzeko gaitasuna eta solbentzia" izenburupean, ondorengo dokumentu hauek sartuko dira:

a) Proposamena aurkezten duen pertsonaren NA, bere izenean edo ahaldun moduan aurkezten badu, edo haren kopia kautotuta.

Lizitatzailea pertsona juridikoa bada: eratze edo aldaketa eskritura (merkataritza erregistroko idazpenaren araberakoa) eta identifikazio fiskaleko zenbakiaren kopia kautotua. Enpresariak espainiarrak ez badira baina bai Europako Erkidegokoak, nahikoa da lanbide edo merkataritza erregistro bateko idazpenaren egiaztagiria, dagokion estatuko legediak betekizun hori eskatzen baldin badu.

b) Lizitatzaileak norbere izenean ez diharduenean edo lizitatzailea sozietate bat edo pertsona juridikoa denean, ahalorde notariala ordezkatzen duen pertsona edo entitatea ordezkatzeko. Ahalorde hori behar bezala inskribatu behar da, hala badagokio, Merkataritza Erregistroan; edo norbere ordez eginez gero, dokumentu publikoan.

c) Eskaintza sozietate baten izenean aurkezten denean, eskaintzarekin batera, sozietatearen eratze eskrituren edo  sozietatearen  estatutuen aldatze kopia erantsiko da.

d) Eskaintza sozietate talde baten izenean aurkezten denean, aurkeztu beharko da, gainera, dokumentu bat elkarte bakoitzeko ordezkari batek sinatua, adieraziz  Sozietateen Aldi Baterako Elkartean sozietate bakoitzak duen partehartzea eta kontratuaren iraupenean zehar elkarte guztien izenean Administrazioarekin ordezkaritza osoa izango duen pertsonaren izena.

e) Kaudimen ekonomikoa eta finantzaketakoa kreditatzen du(t)en dokumentua edo dokumentuak.

Sektore Publikoko Kontratuen Legearen Testu Bateratuaren 75. artikuluan datorren moduetako batean egiaztatu beharko da.

f) Kaudimen teknikoa edo profesionala egiaztatzen du(t)en dokumentu edo dokumentuak.

Azken hiru urteetan eskainitako zerbitzu edo lan nagusien zerrenda aurkeztu beharko da; zerrenda honetan zenbatekoa, datak eta jasotzailea, publikoa zein pribatua, baita hauen ziurtagiriak ere aurkeztuko dira. Ziurtagiri hauek Sektore Publikoko Kontratuen Legearen Testu Bateratuaren 78 a) artikuluan jasotako ezaugarriak izango dituzte.

g) Bere erantzukizunpean Sektore Publiko Kontratuen Legearen Testu Bateratuaren 60. artikuluak jasotako debeku kasuek ez diotela eragiten adierazten duen aitorpena.

h) Espainiako Epaitegi eta Auzitegien jurisdikzioak esaten duenera egongo dela adieraztea, kontratuaren ondorioz izan litezkeen intzidentzia guztietarako, eta lizitatzaileari egokitu lekiokeen atzerriko foru jurisdikzionalari uko egiten diola (atzerriko enpresentzat bakarrik).

 i) Betebehar fiskaletan eta Gizarte Segurantzakoetan egunean dagoela adierazten duen egiaztagiriak edo zinpeko aitorpena.

 j) Kontakturako telefonoa eta fax-a eta/edo e-maila.

Dokumentazio originala euskara edo gaztelera ez den hizkuntza batean idatzita badago, bi hizkuntza hauetako baten itzulpen ofiziala erantsi beharko da.

OHARRA: Enpresa lizitatzailea Euskal Autonomi Erkidegoko edo Estatuko Kontratisten Erregistro Ofizialean izena emanda badaude, a) b) eta c) ataletan eskatzen den dokumentazioa aurkeztu ordez, Erregistroko arduradun letratuak emandako ziurtagiriaren kopia kautotua aurkeztu ahal izango dute, eta horrekin batera lizitatzailearen zinpeko aitorpena, dokumentu horretan adierazten den egoerak aldaketak jaso ez dituela esanez.

Hainbat enpresak lizitaziora aurkezteko bat egiten badute Aldi Baterako Enpresa Elkartea (ABEE) sortuz, ABEE osatzen duten enpresa bakoitzak bere gaitasun eta solbentzia egiaztatu beharko du aurreko puntuetan adierazi bezala, eta zerbitzua beraiei adjudikatuz gero ABEE osatzeko konpromiso formala aurkeztu. Era berean, enpresa bakoitzak ABEEaren barruan hartuko duen kontratuaren zatia adierazi beharko dute, guztien solbentzia-eskakizunak konprobatzeko eta zehazteko helburuarekin. Gainera, kontratuaren indarraldian Administrazioaren aurrean guztien ordezkari izango duen pertsona izendatuko dute.

Zerbitzua adjudikatzen ez zaien enpresa lizitatzaileek, kontratua adjudikatu ondoren eta errekurtsoak jartzeko epea errekurtsorik jarri barik bukatutakoan, “A” sobrean jarritako dokumentazioa itzularaztea eska dezakete. Enpresa adjudikatzaileak ere eskatu ahal izango du, kontratuaren exekuzioa bukatu eta behin betiko bermea itzulitakoan. Dokumentazio hau administrazioaren esku gelditu eta bi hilabete iragandakoan, suntsitu ahal izango du.

“B” gutunazalean, zerbitzua norainokoa izango denaren proposamena sartuko da, I. eranskina izenaz plegu honen azkenean azaltzen den ereduari jarraituz.

Inoiz ez da sartuko gutunazal honetan proposamen ekonomikoa. Sartuz gero lizitatzailea prozedura honetatik kanpo geratuko da, eta ez da irekiko “C” kartazala.

"C" gutunazalean, proposamen ekonomikoa sartuko da, ondorengo eredua jarraituz:

"Izen abizenak:________________________________________________

Bizilekua:_____________________________________________________

N.A.N. zenbakia:_______________________________________________

Noren ordezkaritzan: __________________________________________ 

Kontakturako e-maila edo fax-a: _________________________________

“FARMAKOLOGIA-ARRETA ZERBITZUA emateko deitu den lehiaketaren baldintzen berri izanda, horiek betetzeko konpromisoa hartzen dut, baita baldintza juridiko eta ekonomiko-administratiboak eta adjudikazio-erabakiaren ondorioz sortzen diren gainerakoak betetzeko, eta ezartzen zaion legezko araudia ere betetzeko, urteko....................eurotan gehi... BEZari dagozkionak.” Hau da,…………..eurotan (BEZ barne).

Bergaran, 2013ko...............................






Sinadura

Ereduaren arabera idatzi ez den proposamen ekonomiko bakar bat ere ez da onartuko.  

Inoiz ez da sartuko kartazal honetan “B” kartazalean sartu beharreko dokumentazioa. Dokumentu horietatik edozein sartuz gero “C” kartazalean, ez dira baloratuko agiri honek.

Lizitatzaile bakoitzak proposamen bakar bat aurkeztu ahal izango du. Norbaitek bat baino gehiago aurkeztuko balu, denak atzera botako dira.

9.- KONTRATAZIO-MAHAIA
Kontratazio-mahaia  honela osatuta egongo da:

PRESIDENTEA:

.-Gobernu Batzordeko Presidentea edota ordezkoa

BOKALAK:

.- Zaharren egoitzako Administratzailea

.- Zaharren egoitzako Koordinatzailea

IDAZKARIA

.- Zaharren  egoitzako Administratzailea

Kontratazio-mahaiak  txosten teknikoak eskatu ahal izango ditu, hala egokia iruditzen bazaio.

10.– ADJUDIKATZEKO PROZEDURA

Kontratu honen adjudikazioa jardunbide ireki bidez egingo da.

Hona hemen kontratua adjudikatzeko oinarritzat hartuko diren eskaintzen balorazio-irizpideak:

10.1.- BALORAZIO EKONOMIKOA (Gehienez 4 puntu lortuko dira)


3. artikuluan jasotako lizitazio-prezioan egindako euroko 25 zentimoko beherapen bakoitzeko (egoiliar/hilean), puntu 1 emango da (gehienez 4 puntu). 

10.2.- ZERBITZUAREN NORAINOKOA (Gehienez 13 puntu lortuko dira)


.- Botikak pastilleroetan, eta gurditxoetan prestatzea, eta abar
2 puntu


.- Egoiliar bakoitzaren jarraipen farmakoteraupetikoa
3 puntu


.- Stock-en kontrola eta botikek sortutako hondakinen kudeaketa, SIGRE sistemari jarraituz
2 puntu

.- Zentroko profesionalen prestakuntza farmakologikoa: gehienez puntu bat lortu ahal izango da, eta ordubeteko  ikastaro bakoitzeko puntu bat emango da.


.- Zentroko lantalde multidisziplinarioaren bileretan parte hartzea: gehienez  puntu bat lortuko da, eta ordubete bakoitzeko 0,1 puntu emango da. 


.- Zentrorako gida farmakoterapeutikoa egiteko proposamena
1 puntu


.-Egoiliarrak jarraitutako terapiaren inguruan familiakoak informatzeko programa martxan
jartzeko proposamena
1 puntu


.- Botikaren segurtasunaren kalitate-programa bat garatzeko proposamena (botikekin zerikusia duten arazoei aurre-hartzea, bai agintzeko orduan, bai emateko orduan)
1 puntu


.- Protokolo terapeutikoak sortzeko orduan parte-hartzea eta agintzeko orduan 
kalitate-adierazleak zehaztea
1 puntu.
 10.3.- BALORATZEKO BESTE ALDE BATZUK (Gehienez 11 puntu lortuko dira).
.- Hirugarren adineko beste egoitza batzuetan arreta farmakologikoan duen esperientzia, urte bakoitzeko puntu batekin baloratuko da, gehienez 7 puntura arte.

Esperientzia egiaztatzeko, zerbitzua eman duten egoitzek emandako ziurtagiriak aurkeztu beharko dituzte, eta bakarrik baloratuko da baldin eta ziurtagirian azaltzen badira Mizpirualde egoitzan  zerbitzu zuzena emango duten pertsonak, bakoitzaren titulazioa, norainoko zerbitzua eman duten eta horren iraupena. Esperientzia gisa bakar-bakarrik baloratuko da ziurtatzen bada medikazioa hornitu eta pastilleroetan jartzea baino gehiago egin dela.
.- Beste hobekuntza batzuk ere baloratuko dira, lizitatzaileak proposatutakoak, betiere zerbitzua hobetzeko direla ulertzen bada,  hobekuntza bakoitzeko puntu batekin eta gehienez 4 puntura arte.
11.- AGIRIAK SAILKATZEA, ENPRESAK AUKERATZEA ETA PROPOSAMENAK IREKITZEA.

Proposamenak ireki baino lehen, Mahaiak ”A” kartazalean aurkeztutako dokumentuak sailkatuko ditu, eta, dokumentazio horretan akats materialik sumatuz gero, hiru laneguneko epea eman ahal izango dio lizitatzaileari akatsa zuzen dezan.

Kontratazio Mahaiak proposamenak Mizpirualde zaharren egoitzan irekiko ditu (Madalena plaza, 1) proposamenak aurkezteko epea amaitu eta lau egunetara eguerdiko 12:30ean. 

Ekitaldi honetan bakarrik onartutzat eman diren proposamenen “B” kartazala irekiko da, ekitaldi publikoan.

Hasierako deialdi honen mantentzea edo, kasu, aldaketak argitara emango dira kontratatzailearen profilean (www.bergara.net), baina jakinarazpenetarako egoki jotzen den beste edozein bide ere erabili ahal izango da. 

“B” kartazalean jasotako eskaintzak baloratu ondoren, Kontratazio Mahaiak proposamenen “C” kartazala (eskaintza ekonomikoa) irekiko du, ekitaldi publikoan hau ere. Ekitaldi horretarako deialdia ere kontratatzailearen profilean (www.bergara.net) argitaratuko da, baina jakinarazpenetarako egoki jotzen den beste edozein bide ere erabili ahal izango da.

12.- ADJUDIKAZIOA, FORMALIZAZIOA ETA GASTUAK.

Ondoen baloratutako proposamena egiten duen lizitatzaileari egingo zaio, Gobernu Batzordeko Presidentaren ebazpenaren bidez, kontratuaren behin-behineko adjudikazioa.

Behin-behineko adjudikazioa gehienez hilabeteko epean egingo da, proposamenak ireki eta biharamunetik kontatzen hasita. 

Behin-behineko adjudikazioa kontratatzailearen profilean argitaratu (www.bergara.net) eta hamabost laneguneko epean, honakoak egin beharko ditu behin-behineko adjudikazio-hartzaileak:

a) Egiaztagiriak aurkeztu beharko ditu zerga-betebeharrak eta Gizarte Segurantzarekikoak beterik dituela frogatzeko, baldin eta ez baditu agiri horiek proposamenarekin batera aurkeztu, baita kontatua burutzeko beharrezkoak dituen bitartekoak eskuratzeko konpromisoa betetzen duela ziurtatzeko dokumentua ere, hala badagokio.

b) Behin betiko bermea eta, egoki bada, berme osagarria jarri.

Behin-behineko adjudikazioa behin betiko egin beharko da hamar laneguneko epean, goian aipatutako epea amaitzen den egunetik kontatzen hasita, baldin eta adjudikazio-hartzaileak adierazitakoak egin baditu. Horiek egin ezean, behin-behineko adjudikazio-hartzaileari ez zaio behin betiko adjudikazioa egingo.

SPKLaren 155 artikuluaren arabera, kontratua burutzeari edo jardunbide honi uko egiten bazaio, adjudikazioak lizitatzaileei eragindako gastuak konpentsatzeko Administrazioak zehaztuko ditu gastuok, lizitatzaileei entzunaldia eman eta gastuak justifikatu ondoren.

Kontratua zeharo gauzatzeko Kontratazio-organo eskudunak behin betiko adjudikazioa emango du eta adjudikazio-hartzaileari jakinaraziko zaio. Hau, jakinarazpenaren biharamunetik hamar laneguneko epean, Administrazio honen bulegoetara etorri beharko da kontratua dokumentu administratiboan formalizatzeko.

Kontratu-hartzailearen erruagatik kontratua formalizatu gabe geratzen bada, Administrazioak bertan behera utzi ahal izango du kontratua, interesduna entzun eta gero, eta kalte-galerak ordainduko dira.

13.- BERMEAK

 Kontratuaren behin-behineko adjudikazio-hartzaileak 3.000 euroko behin betiko bermea ezarri beharko du, hartutako konpromisoak beteko dituela bermatzeko.
    
Berme hori jartzeko epea, proposatutako adjudikatzaileari adjudikazio-proposamena jakinarazi eta biharamunetik hasita hamabost lanegunekoa izango da, eta fidantza ezartzeko Sektore Publikoko Kontratuen Legearen Testu Bateratuaren 96. artikuluan xedatutako edozein bitarteko erabiliz egin ahal izango da.

              Bermea itzultzea, osorik edo bidezkoa bada zati batean, Sektore Publikoko kontratuen legearen testu bateratuen 102. artikuluan  jartzen duenaren arabera izango da, bermearen epea amaitu ondoren eta adjudikatzaileak kontratuaren betebehar denak bete ondoren. 
14.- KONTRATUA BURUTZEA

Kontratu-hartzailearen arriskuz eta zoriz egingo da kontratua.

Zerbitzuak egiterakoan, plegu honetan eta erantsitako plegu teknikoetan dauden baldintzak bete beharko dira. Kontratua Administrazioaren zuzendaritza, ikuskapen eta kontrolaren pean burutuko da, eta Administrazioak idatziz nahiz ahoz erabili ahal izango ditu ahalmen horiek.

Kontratu-hartzaileari edo haren agindupekoei egotz dakiekeen egite edo ez-egiteren baten ondorioz, Administrazioak uste izaten badu kontratua behar bezala burutzea kolokan dagoela, kontratua behar bezala burutu dadin beharrezkotzat jotzen dituen neurriak har daitezela agindu ahal izango du.
15.- KONTRATU-HARTZAILEAREN LAN-EGINKIZUNAK

Kontratu-hartzaileak lanaren, Gizarte Segurantzaren eta laneko segurtasun eta higienearen arloan indarrean dauden xedapenak bete behar ditu. Administrazioak ez du inolako erantzukizunik izango xedapen horiek betetzen ez badira  Administrazioak edozein momentutan eskatu ahal izango dio kontratu-hartzaileari aipatutako betebeharrak bete dituela egiaztatzeko agiriak aurkezteko, horretarako, besteak beste, aurkeztu beharko dituelarik soldatak ordaindu izanaren frogagiriak eta kontratatutako zerbitzuak ematen dituzten langileen horiekiko adostasuna, eta Gizarte Segurantzari kotizatu izanaren frogagiriak.


16.- KONTRATU-HARTZAILEAREN ERANTZUKIZUNA KONTRATUA BURUTZERAKOAN BESTE BATZUEI KALTEAK ERAGITEN BADIZKIE

Kontratu-hartzailearen ardura izango da zerbitzua burutzearen ondorioz sor litezkeen kalte eta galera guztiak bere gain hartzea, Sektore Publikoko Kontratuen Legearen Testu Bateratuaren  214. artikuluan xedatutakoarekin bat etorriz (SPKLko Testu Bateratu hori azaroaren 14ko 3/2001 Errege Dekretu Legegileak onartu zuen). Eragin haietarako Egoitza hirugarrentzat hartuko da.

17.- KONTRATUA ALDATZEA

Herri-onurako arrazoiak direla eta, Administrazioak kontratua aldatzea izango du, ustekabeko arrazoiak sortzen direnean. Kontratu-hartzaileak ez du inolako kalte-ordainik jasotzeko eskubiderik izango, Sektore Publikoko Kontratuen Legearen 219 eta ondorengoetan  eta  282. artikuluan ezarritakoaren kalterik gabe.
Kontratistak, bere arazoengatik, kontratuan aipatutako prestazioren bat ez badu betetzen edo baldintza teknikoen pleguan jasotako baldintzaren bat ez badu betetzen, Administrazioak aukera izango du kontratua deuseztatzeko edo eta kontratatutako prezio osoaren ehuneko 10eko zigorra jartzeko.
18.- KONTRATUA AMAITZEKO ARRAZOIAK

Obra-kontratua amaitzeko arrazoiak  Sektore Publikoko Kontratuen Legearen Testu Bateratuaren 223. artikuluan eta ondorengoetan ezarritakoak izango dira.
19.- ADMINISTRAZIOAREN ESKUBIDEAK 


Administrazioari dagokio kontratua interpretatzea, kontratuan sor daitezkeen zalantzak ebaztea, herri-onurako arrazoiengatik kontratua aldatzea, kontratuari amaiera ematea eta amaiera horren ondorioak zehaztea, Sektore Publikoaren Kontratuen Legean ezarritako muga, baldintza eta ondorioei eutsiz.
20.- IZAERA ETA ARAUBIDE JURIDIKOA

Plegu honen arabera egingo den kontratuak izaera administratiboa izango du, eta bertan xedatzen ez den guztirako ondoko arauei jarraitu beharko zaie:

· Toki Jaurbideko Oinarrien 7/1985 Legea, apirilaren 2koa; eta 781/1986 Errege Dekretu Legegilea, apirilaren 18koa, Toki Jaurbidearen alorrean indarrean dauden xedapenen Testu Bateratua onartzen duena.

· 3/2011 Errege Dekretu Legegilea, azaroaren 14koa, Sektore Publikoko Kontratuen Legearen Testu Bateratua onartzen duena.

· 817/2009 Errege Dekretua, maiatzaren 8koa, Sektore Publikoko Kontratuen 30/2007 Legea zati batean garatzen duena.

· Administrazio Publikoaren Kontratuen Legeko Erregelamendu Orokorra, urriaren 12ko 1098/2001 Errege Dekretuaren bitartez onartua.

· Eta besterik ezean, zuzenbide administratiboko bestelako xedapenak, eta halakorik ezean, zuzenbide pribatukoak.

21.- DATU PERTSONALEN BABESA
Adjudikazio hartzaileak sekretu profesionalpean gordeko ditu kontratu honen arabera eskuratu ahal izango dituen datu pertsonalak, eta agindu hori errespetatu egin beharko du baita Udalarekin izango dituen harremanak amaitzean ere.

Halaber, eskuratutako datuak bakarrik zerbitzu konkretu hau emateko erabili ahal izango ditu eta ezin izango ditu beste helburu baterako aplikatu edo erabili.

Bestalde, Datu Pertsonalak Babesteko 15/1999 Lege Organikoaren 12.2 artikuluko 2. paragrafoaren arabera, neurri teknikoak eta antolakuntzari dagozkion neurriak hartuko ditu, datu pertsonalen segurtasuna eta osotasuna bermatzeko eta, baimenik gabe datu horiek inork ez ditzan aldatu, galdu, tratatu edo eskuratu.

Hemen jasotako baldintzak ez betetzeagatik sor daitezkeen edozein erantzukizunetatik libre geratzen da Udala. Hain zuzen ere, adjudikazio hartzaileak datu pertsonalak plegu honetan jasotako helbururen batekin erabiltzen ez baditu, datuak isilpean gordetzeko eta hirugarrengoei ez jakinarazteko duen betebeharra betetzen ez badu, edo, era batera edo bestera, baldintzen pleguan jasotakoa errespetatu gabe erabiltzen baditu.

Kasu guztietan adjudikazio-hartzailea tratamenduaren erantzuletzat hartuko da. Hala, arduradun horrek erantzungo du berak egindako arau hausteagatik, eta baita Datuen Babeserako Agentzietan interesatuek aurkez dezaketen edozein erreklamaziorengatik ere eta, bere kasuan, kaltetuari onar dakiokeen kalte ordainarengatik. Kaltetuak bere ondasun edo eskubideetan eragindako kalte edo galerarengatik erantzukizun akzioa erabiliko du kalte ordainak eskatzeko.

Kontratu-lotura amaitu ondoren, adjudikazio hartzaileak erabili dituen datu pertsonalak Udalari itzuliko dizkio; eta, horiekin batera, baita tratatu den datu pertsonalen bat jasotzen den euskarri edo agiria ere.

22.- JURISDIKZIO AGINPIDEDUNA
Kontratutik sortzen diren auziak Administrazioarekiko auzien jurisdikzioaren menpe egongo dira. Nolanahi ere, bi alderdiek nahi izanez gero, auziak arbitrajearen bidez konpondu daitezke, indarrean dagoen legerian zehaztutakoarekin bat etorriz.



Bergaran, 2013ko uztailaren 11n.

Zaharren egoitzako lehendakaria
                                                                
Sin. Jaione Isazelaia
I. ERANSKINA

Izena:.................................................................................................................................

Bizilekua: ..............................................................................................PK:......................

NAN zk.a: ..................................................  Tf. zk.a: .......................................................
E-posta: ...............................................

Noren ordezkaritzan: ..................................................................................................................

Ordeztuaren helbidea:................................................................................ PK:.......................... 
Tf. zk.: ................................................. 
NAN edo IFK (pertsona fisikoa edo juridikoa bada)...................................................................
	Kontratazioa: ................................................................................................................

......................................................................................................................................


Jakinarazten dut gaitasun juridikoa eta jarduteko osoa dudala, eta goian aipatutako kontrataziorako prozedura irekiaren berri izan dudanez, honako hau adierazten dut:

Proposatzen den zerbitzuak honako hauek hartzen dituela barne:

	
	· Botikak pastillerotan prestatzea, gurditxoak prestatzea, eta abar.



	
	· Egoiliar bakoitzaren jarraipen farmakoterapeutikoa.



	
	· Stock-en kontrola eta sortutako botika-hondakinen kudeaketa, SIGRE sistemari jarraituz.

	
	· Zentroko profesionalen prestakuntza farmakologikoa (orduak/urteko)

	
	· Zentroko lantalde multidisziplinarioaren bileretan parte hartzea (orduak/urteko)

	
	· Zentrorako gida farmakoterapeutikoa egiteko proposamena.



	
	· Egoiliarrak jarraitutako terapiaren inguruan familiakoak informatzeko programa martxan jartzeko proposamena

	
	· Botikaren segurtasunaren kalitate-programa bat garatzeko proposamena (botikekin zerikusia duten arazoei aurre-hartzea, bai agintzeko orduan eta emateko orduan)

	
	· Protokolo terapeutikoak sortzeko orduan parte-hartzea eta botikak agintzeko orduan kalitate-adierazleak zehaztea 

	
	· Beste hobekuntza batzuk:

1. ...........................................................

2. ...........................................................

3. ...........................................................


......................n, 2013ko ..............................................ren ................an

SINADURA

BALDINTZA TEKNIKOEN PLEGUA,
MIZPIRUALDE ZAHARREN EGOITZAN

ARRETA FARMAKOLOGIKOAREN ZERBITZUA EMATEKOA

KONTRATUAREN XEDEA

Kontratu honen xedea da arreta farmakologikoaren zerbitzua eskaintzea, Mizpirualde Zaharren Egoitzaren Fundazio Publikoan.

ADJUDIKAZIO-HARTZAILEAK EGIN BEHARREKOAK
· Zentroan sortuko den botika guztien multzoa arretaz kudeatuko du; hau da, betiere zentroko medikuak ezarritako norabideak jarraituta, errezetak sortuko ditu, dagokien farmazietan kudeatuko ditu, dagozkien armairuetan botika guztiak ondo antolatuta izango ditu, iraungitze-epeak kontrolatuko ditu, eta pastilleroak osatuko ditu; hori guztia zentroko zuzendaritzak ezarritako norabideari jarraituta.
· Urteko lehen hiruhilekoaren barruan, zerbitzuaren urteko memoria aurkeztuko du (euskaraz eta gazteleraz).
· Aurkeztutako zerbitzu-proposamenetik eratorri daitezkeen beste guztiak.

KONTUAN HARTU BEHARREKO BESTE BATZUK

1. Zerbitzu hauek  farmazian lizentziatua(k) emango du(te); baldintza hau ez betetzeak kontratua bertan behera lagatzea ekarriko du. Horretaz gain, euskara-mailari dagokionez, administrazioko 3. profila duela egiaztatu beharko du (edo horren baliokideak). Langile laguntzailerik balego, 2. profila izan beharko lukete.
2. Kontratu-hartzilearen erantzukizuna izango da bere irudi fisikoa ere, eta berarenaz gain baita bere menpe izan ditzakeen langileen irudia ere; langile horiei osasun eta lan arloko agintaritzak eskatzen dituen jantziak emango dizkie, eta ikusteko moduko tokian identifikazio-txartela eraman beharko dute.

	
	
	



